
 

REPÚBLICA DEMOCRÁTICA DE TIMOR-LESTE 

CONSELHO DOS COMBATENTES DA LIBERTAÇÃO NACIONAL 

‘’Nain ba Ukun An,  Rin ba Nasaun’ 

 

I. Relatorio Atividade Apoio necesidade Basica ba Maluk sira nebe mak iha problema tamba 

Crize Ekononia 

Iha dia 13 de Agusto 2021  CCLN simu carta husi Sr. Michael Stone no Assunto iha Karta refere kona ba 

Kontribuisaun husi Assosiasaun maluk Veteranos Australia sira nian (Veteranos Care Association, Timor 

Awakening) no Kontribuisaun refere haruka mai CCLN ho Objetivo hanesan kontinuasaun hodi fo 

Contribuisaun/ fo apoio ba Familia nebe maka enfreta hela Problema tamba Crizi Covid, Ekonimia no 

Inundasaun. Tamba situasaun sira ne’e hotu mak  maluk sira husi Australia Oeste no Veteranos Australia 

(Veteranos Care Association, Timor Awakening) hakarak atu fo sira nia apoio hanesan osan ho Montante 

US $ 20.100,00 no osan refere haruka liu husi Konta Official CCLN nian. Iha Loron 25/08/2021 Presidente 

CCLN ba Foti osan refere iha konta Official CCLN iha banku BNCTL ho Montante  US$ 20.085,00. No 

labele kontinua ezekuta osan kontribuisaun husi maluk sira Australia tamba iha Municipio Dili iha hela 

situasaun Konfinamento Domisiliario Geral. Iha dia 6/09/2021 maka CCLN hahu ba Survei fatin tuir 

Media fo sai. 

II. Atividades Distribuisaun sasan Iha tereno 

1. Dia 7/09/2021 Equipa CCLN lori kedas apoio ba fo iha uma kain 3 iha  Aldeia Lemcari no uma 

kain  ida iha Parte Beduku nian. 

Apoio nebe mak Equipa lori ba tereno tuir nesecidade ne’ebe mak maluk sira iha tereno presiza. 

 

a.Uma kain Sr. Miguel Amaral  

Sr. Miguel Amaral hanesan Xefe da Familia maibe durante ne nia hetan moras muta Ran, no nia kaben 

ho pasiensia ba hili fatuk iha mota laran hodi fa’an no bele hetan netik osan uituan atu sira uza hodi 

ajuda sustenta hela sira nia familia, maibe tamba situasaun pandemia Covid no Konfinamento 

Domisiliario geral nebe mak halo Sr. Miguel nia kaben labele ba hili fatuk hodi fa’an no durante 

situasaun konfinamento halo familia ida ne sente terus ba hamlaha ho kondisaun uma nebe mak 

wainhira udan be turu tama uma tamba kalen kuak, hare ba situasaun sira ne’e hotu Equipa deside  hodi 

lori Apoio hanesan: kalen/seng, kulisaun, Fos, Mina, prego, Foremungu, koto, Fehuk Ropa, Senhoura, 

Manutolun, Talas ho Fehuk Midar. Kona ba sasan nia kuantidade sei hare iha Anexo. 

 

 

 

 

 



a.1. Iha dia 6/09/2021 Equipa husi CCLN ba halo observasaun hodi hare direita Sr. Miguel Amaral nia 

kondisaun fatin hela ba no Kondisaun Moris. 

 

 

 

 

 

 

 

 

 

 

a.2. Iha dia 07/09/2021 sasan ne’ebe mak equipa lori ba Distribui 

 

 

 

 

 

 

 

                                                                                         
                           Kalen nebe mak hola atu hodi hadia Dapur hanesan iha  foto refere 

 
 

 

   

 

 

 

 

Sr. Marito Reis Reprezenta Maluk Veteranos Australia no CCLN entrega sasan ba Sr. Miguel ho nia 

kaben 



b. Uma kain Sra. Fransisca de Araujo  

Sra. Fransisca hanesan feto faluk ne’ebe mak durante ne moris mesak no nia atividade loron - loron mak 

hili fatuk iha mota laran no fa’an modo hodi sustenta sira nia moris loron-loron nian, no iha situasaun 

pandemia Covid ida ne’e prejudika tebes Inan Faluk ida ne’e nia moris tamba laiha rendemento ruma 

hodi  apoia sira nia nesesidade ho ida ne’e maka Equipa CCLN hodi apoio ba Entrega mak hanesan : Fos, 

Manutolun, Mina, Fehuk Midar, Talas, Fehuk Ropa, Senhoura, Foremunggu ho Koto. Kuantidade sasan 

bele hare iha anexo. 

 

b.1. Sr. Marito Reis Reprezenta Maluk Veteranos Australia no CCLN entrega sasan ba feto faluk 

senhora  Fransica   de Araújo. 

 

 

 

 

 

 

 

c.Uma Kain  Ilda Motu Bere 

Sra. Ilda hanesan Feto Faluk mos ne’ebe mak durante ne moris mesak no nia atividade loron - loron mak 

hili fatuk iha mota laran no suru Raihenek hodi sustenta sira nia moris loron-loron nian no iha situasaun 

Covid ida ne’e prejudika tebes inan Faluk ida ne’e nia moris tamba laiha rendemento ruma hodi  apoia 

netik sira nia nesesidade, inan faluk ida ne’e durante ne’e toba deit iha arame springbad at nia leten,  ho 

ida ne’e maka Equipa CCLN hodi apoio ba Entrega sasan mak hanesan : Fos, Manutolun, Mina, Fehuk 

Midar, Talas, Fehuk Ropa, Senhoura, Foremunggu, Kulisaun ho Koto. Kuantidade sasan bele hare iha 

anexo. 

c.1. Iha dia 6/09/2021 Equipa husi CCLN ba halo observasaun hodi hare direita Sra. Ilda nia kondisaun 

fatin hela ba no Kondisaun Moris. 

 

 

 

 

 

 



 

C.2. Iha dia 07/09/2021 sasan ne’ebe mak equipa lori ba Distribui mak hanesan iha foto tuir mai ne’e 

 

 

 

 

 

 

 

 

 

d.Uma Kain Sra. Ines da Grasa 

Sra. Ines hanesan Feto faluk ida ne’ebe mak nia kaben foin husik hela nia iha inundasaun fulan Abril 

2021, sra. Ines nia kaben hanesan ema Veterano ida ho naran kodigo sr. Branco husi Municipio Ainaro, 

mate iha uma laran wainhira Rai monu taka uma,  wainhira rai monu taka sira nia uma no iha momento 

nebe Sr. Branco halai sai labiban no mate iha fatin. No agora dadauk Sra. Ines hanesan faluk ho nia Oan 

hela iha provizório iha Sede ASDT iha Beduku no Presija tebes apoio hahan ho ida ne’e maka Equipa 

CCLN hodi apoio ba Entrega mak hanesan : Fos, Manutolun, Mina, Fehuk Midar, Talas, Fehuk Ropa, 

Senhoura, Foremunggu, Kulisaun ho Koto. Kuantidade sasan bele hare iha anexo. 

 
d.1. Iha dia 6/09/2021 Equipa husi CCLN hamutuk ho Sr. Lagarto ba halo observasaun hodi hare direita 

Sra. Ines da Graca nia kondisaun fatin hela ba no Kondisaun Moris. 

 

 

 

 

 

 

 

 

 

 

 

 

 

 



d.2. Iha Dia 07/09/2021 Sr. Marito Reis Reprezenta Maluk Veteranos Australia no CCLN entrega sasan 

ba  Sra. Ines da Grasa hanesan iha foto iha anexo. 

 

 

 

 

   

 

 

 

 
e. Iha dia 09/09/2021 Equipa CCLN tun direita ba tereno hodi hare direita kondisaun moris Uma Kain  

Sr. Mau Meta 

Sr. Maumeta ho nia kaben nebe mak idade los ona no agora dadauk sira nain rua hela iha Metinaru 

wainhira equipa hare notisia ne iha Media GMN Equipa CCLN ba kedas iha sira nia fatin hodi observa no 

rezultado husi Observasaun maka Sr. Maumeta ho nia kaben hela mesak no agora dadauk idade los ona 

no labele halo buat ida durante ne sira hetan apoio balun husi maluk sira nebe mak hela besik no sira nain 

rua mos presija tebes apoio nesesidade basica. Equipa CCLN hodi apoio ba Entrega mak hanesan : Fos, 

manutolun, mina, Fehuk midar, tala, Fehukropa, Senhoura, Foremunggu, Kulisaun Guava Juice ho koto. 

Kuantidade sasan bele hare iha anexo. 

e.1. Equipa CCLN hamutuk ho autoridade Local ba direita Sr. Maumeta ho nia kaben nia uma 

 

 

 

 

 

 

 

 

 



 

f. Iha dia 09/09/2021 Equipa CCLN  ho Lider Comunitario tun direita ba tereno hodi hare direita 

kondisaun moris Uma Kain  Sra. Maria Rosa 

Sra. Maria Rosa ne’ebe mak Idade los ona no agora dadauk Moras todan no Presija tebes apoio 

nesesidade basica no sra. Maria Rosa agora dadauk hela iha metinaro. CCLN hetan Informasaun wainhira 

lori sasan ba Sr. Maumeta ho nia kaben iha momento neba Lider Comunitario sira mos hato’o hela ba Sr. 

Marito Reis katak iha uma kain 3 mak sira nia moris hanesan ema kbi’it laek duni presija tebes ita nia 

tulun. Equipa CCLN hodi apoio ba Entrega mak hanesan : Fos, Manutolun, Mina, Fehuk midar, Talas, 

Fehuk Ropa, Senhoura, Foremunggu, Kulisaun, Guava Juice ho Koto. Kuantidade sasan bele hare iha 

anexo. 

f.1. Equipa CCLN hamutuk ho autoridade Local ba direita  Sra. Maria Rosa 

 

 

 

 

 

 

  

 

 

 

 

 

g.  Iha dia 09/09/2021 Equipa CCLN tun direita ba tereno hodi hare direita kondisaun moris Uma Kain  

Sr. Francisco dos S.  Amaral 

Sr. Fransisco Amaral hela iha Becora-Auhun nia hanesan ema Veterano FALINTIL no agora dadauk nia 

sofre moras mental e presija mos Apoio hahan nesecidade Basica. Equipa CCLN hodi apoio ba Entrega 

mak hanesan : Fos, Manutolun, Mina, Fehuk Midar, Talas, Fehuk Ropa, Senhoura, Foremunggu, 

Kulisaun, Guava Juice ho Koto. Kuantidade sasan bele hare iha anexo. 

 



g.1. Equipa CCLN tun direita Sr. Francisco dos S.  Amaral 

 

 

 

 

  

 

 

 

 

 

 

 

 

 

 

 

 

h. Iha dia 13/09/2021 Equipa CCLN  ho Lider Comunitario tun direita ba tereno hodi hare direita 

kondisaun moris uma kain Sr. Vicente Metan  
Sr. Vicente Metan ho nia kaben  Hela iha Metinaro, Idade ona/Katuas ho Ferik los ona. Sr. Vicente Metan 

nia kaben moras mental hanesan Bulak, se deit mak ba Vizita avo feto hirus no duni fila no familia Sr. 

Vicente Metan Presija tebes Apoio nesesidade basica tamba familia ida ne’e tama kategoria kbi’it laiha. 

Equipa CCLN hodi apoio ba Entrega mak hanesan : Fos, Manutolun, Mina, Fehuk Midar, Talas, Fehuk 

Ropa, Senhoura, Foremunggu, Kulisaun, Guava Juice ho Koto. Kuantidade sasan bele hare iha anexo. 

 

 

 



h.1. Equipa CCLN hamutuk ho Autoridade Local ba direita Sr. Vicente Metan nia uma. 

  

 

 

 

 

 

 

 

i. Iha dia 13/09/2021 Equipa CCLN  ho Lider Comunitario tun direita ba tereno hodi hare direita 

kondisaun moris uma kain Sr. Hunu Ati 

Sr. Hunu Ati ho nia kaben hela iha Metinaro Idade ona/katuas ho Ferik los ona no sira hela mesak no 

agora dadauk familia Sr. Hunu Ati, Presija tebes Apoio nesesidade basica tamba familia ida ne’e tama 

kategoria kbi’it laiha. Equipa CCLN hodi apoio ba Entrega mak hanesan : Fos, Manutolun, Mina, Fehuk 

Midar, Talas, Fehukropa, Senhoura, Foremunggu, Kulisaun, Guava Juice ho Koto. Kuantidade sasan bele 

hare iha anexo. 

i.1. Equipa CCLN hamutuk ho Autoridade Local kontinua ba direita Sr. Hunu Ati  nia uma. 

 

 

 

 

 

 

 

 

 

 



j. Iha dia 15/09/2021  Sr. Jose de Oliveira  hetan apoia husi CCLN  

 Sr. Jose de Oliveira  hetan apoia husi CCLN no nia nain rasik mai CCLN hato’o nia 

kondisaun/situasaun moris ba Presidente ho Vice CCLN  iha edifisiu CCLN nian no iha 

momento ne kedas Presidente CCLN Sr. Riak Leman entrega apoio hanesan : Fos, Manutolun, 

Mina, Fehuk Midar, Aifarina, Foremunggu ho Koto. Kuantidade sasan bele hare iha anexo. 

J.1. Presidente ho Vice CCLN mak Entrega sasan apoio necesidade Basica ba Sr. Jose iha sede CCLN 

 

 

 

 

 

 

 

 

 

 

 

 

 

 

 

 

 

 

                 Uma ida ne’e mak hanesan residensia Sr. Jose nian iha Taibessi no hela mesak. 

 

 



k. Iha dia 16/09/2021   Uma Kain Sr. Joaquim da C. Pereira hetan apoio husi CCLN 

Sr. Joaquim da C. Pereira uluk hanesan Motorista iha Embaixada Koreia maibe iha Dezembro 2020 nia 

hetan moras hanesan Struck/Sorin maten no oras ne dadauk iha uma deit e labele hlo buat ruma hodi 

hetan netik osan hodi hola sira nia nesesidade durante ne’e nia hetan apoia husi nia Vizinho sira, CCLN 

hetan informasaun husi Sr. Joaquim nia Vizinho balun ho nune’e Equipa CCLN ba hare direita iha nia 

fatin katak tebes duni Sr. Joaquim moras hela no situasaun moris hanesan kedas ho informasaun nebe 

mak CCLN hetan. Equipa CCLN hodi apoio ba Entrega mak hanesan : Fos, Manutolun, Mina, Fehuk 

Midar, Aifarina, Foremunggu, Kulisaun, Guava Juice ho Koto. Kuantidade sasan bele hare iha anexo. 

k.1 Equipa CCLN lori apoia ba fo Sr. Joaquim da C. Pereira iha nia residencia. 

 

 

 

 

 

 

 

 

 

l. iha dia 17/09/2021 Equipa CCLN ba Direita  Sra. Josefa nia uma hodi lori apoio ba Entrega. 

Avo Josefa moris mesak ho nia beioan hamutuk nain 5, avo Josefa laiha Servisu ida mak atu halo hodi 

Sustentan nesecidade uma laran, Avo Josefa iha Beioan feto ida naran Sra. Lidia mak durante ne’e 

hanesan delegada aldeia nian hodi ajuda halo servisu aldeia nian maske kada fulan 6 mak foin hetan 

netik subsidio $45.00 hodi ajuda sustenta Avo Josefa ho nia bei oan sira. Avo Josefa durante ne’e nahe 

deit biti ba rai hodi toba  desde tinan 2016 to agora, Avo Josefa hela iha aldeia Lemorana suku Dare. 

 

 

 

 

 



i.1. Apoia nebe mak CCLN lori ba Entrega ba Avo Josefa ho kondisaun moris no uma Avo Josefa nian. 

 

 

 

 

 

 

 

 

  

 

 

 

 

 

 

 

 

 

 

 

 

 

 

 



j. iha dia 17/09/2021 Equipa CCLN ba Direita  Sra. Santina nia uma hodi lori apoio ba Entrega. 

Avo Santina hela iha aldea Lemorana  suku Dare no agora dadauk avo Santina labele ona faan tua 

hanesan uluk tamba situan Covid no idade ona, nebe laiha rendemento ida hodi sustenta nesecidade 

loron-loron nian no agora dadauk avo santina nia oan mane faan ai sunu iha dili mak lori netik osan 

uitoan lori hola sira nia presija no Avo Santina hato Obrigada wain ba Malae sira nebe mak fo ajuda ona 

ba nia. 

j.1. Apoia nebe mak CCLN lori ba Entrega ba Avo Santina ho kondisaun moris no uma Avo Santina  

nian. 

Lista Familia Uma kain 13 nebe mak CCLN lori apoia ba ajuda mak hanesan tabela tuir mai ne’e 

NO NARAN ALDEIA / SUCO KONDISAUN OBS 

1 Miguel Amaral  Manleu Katuas Moras ho Ferik 

idade liu 

Uma Kalen kuak hotu , 

udan tama no presija tebes 

hahan  

2 Francisca de Araujo  Manleu  Faluk  Presija tebes hahan 

3 Ilda Motu Bere  Manleu  Faluk  Kondisaun grave no presija 

hahan 

4 Inês da Graça Manleu Faluk ho Oan nain rua Nia katuas oan mate, hanesan 

Veteranu ho kodico Branco iha 

uma laran wainhira rai monu 

taka uma. Faluk agora dadaun 

hela iha Sede ASDT,  Presija 

tebes apoio hahan. 

5 Mau Meta  Metinaru Katuas ho Ferik idade 

los ona 

Presija tebes apoio 

nesesidade basica 

6 Maria Rosa  Metinaru Faluk  Moras todan no Presija 

tebes apoio nesesidade 

basica 

7 Francisco dos S.  Amaral Becora Au hun Veteranus - Moras 

Mental  

Presija apoio no presija 

hahan nesesidade basica 

8 Hunu Ati Metinaru Katuas Idade ho 

kondisaun diuk no Ferik  

oan idade.  

Presija Apoio nesesidade 

Basica 

9 Vicente Metan  Metinaru Katuas idade ho  , Ferik 

idade Moras Mental 

Presija tebes apoio 

nesesidade Basica 

10 Jose de Oliveira Dili  Presija tebes apoio 

nesesidade Basica 

11 Joaquim Pereira bebonuk  Presija tebes apoio 

nesesidade Basica 

12 Josefa de Jesus Dare  Presija tebes apoio 

nesesidade Basica 

13 Santina da Conceisaun Dare  Presija tebes apoio 

nesesidade Basica 

 
























































































